
Bhaja Vedamatam

ભજ વેદમતમ્

અયિ માનવ સભ્ય શ‍ૃણુ પ્રિય હે
ભવ જાગરિતં કુરુ માનવિકમ્ ।
નિજમાનસિકં ત્યજ દુષ્ટતરં
ચિરશાન્તિપથં ભજ વેદમતમ્ ॥ ૧॥

શ્રુતિસમ્મતશાશ્વતસારતરં
સ્મૃતિગૌરવવર્દ્ધનગૌરવરમ્ ।
ભુવિ ધર્મસહાયકભક્તિયુતં
ચિરશાન્તિપથં ભજ વેદમતમ્ ॥ ૨ ॥

મખનિર્જિતસૌખ્યમપૂર્વકરં 
મધુહોમવિશેષણસારધરમ્ ।
ઘૃતપાયસપિષ્ટકહવ્યધૃતં
ચિરશાન્તિપથં ભજ વેદમતમ્ ॥ ૩॥

ત્રિદશાલયસાધકકર્મગુણં
ગુણવૈદિકભૂસુરસારલિતમ્ ।
ચરમં પરમં વરદાનયુતં
ચિરશાન્તિપથં ભજ વેદમતમ્ ॥ ૪॥

સ્તવમન્ત્રમહાર્ણવસૂક્તરતં
બહુતન્ત્રવિશોધિતસાક્ષ્યધૃતમ્ ।
કરુણામયશાશ્વતનિત્યનુતં
ચિરશાન્તિપથં ભજ વેદમતમ્ ॥ ૫॥

મુનિચોદિતદિવ્યદૃશા ચરમં
પરમં વિનિવેદિતધર્મધનમ્ ।
ખિલમાનવસમ્બલકારુણિકં
ચિરશાન્તિપથં ભજ વેદમતમ્ ॥ ૬॥

ભજ વેદમતમ્

પરમેશ્વરવૈભવભૂમિતલં
શુભશઙ્ખનિનાદિતપાપહરમ્ ।
ગુરુપાવકમુજ્જ્વલમાસ્યગતં
ચિરશાન્તિપથં ભજ વેદમતમ્ ॥ ૭॥

કૃતકર્મફલં ફલતિ પ્રતિમં
પ્રતિવત્સરયજ્ઞસમાચરિતમ્ ।
શુભવૈદિકમન્ત્રમહાધ્વનિતં
ચિરશાન્તિપથં ભજ વેદમતમ્ ॥ ૮॥

ઇતિ ભજ વેદમતં (અષ્ટકં ) સમ્પૂર્ણમ્ ।

